
Yuridik shaxslardan olinadigan yer solig‘i soliq hisobot shaklini to‘ldirish 

tartibi bo‘yicha qo‘llanma 

 

O‘zbekiston Respublikasi Prezidentining 2021-yil 30-dekabrdagi  

PQ-73-son qarori bilan egaligida yer uchastkalari mavjud bo‘lgan soliq to‘lovchilarga 

qishloq xo‘jaligiga mo‘ljallanmagan yerlar bo‘yicha 2022-yil uchun soliq hisobotlarini 

2022-yil 1-fevralga qadar taqdim etish huquqi berildi.  

Hisobot shaklini to‘ldirish va yuborish my.soliq.uz yoki hisobot.soliq.uz saytlari 

orqali elektron raqamli imzodan foydalangan holda amalga oshiriladi. 

Bunda shaxsiy kabinetga kirgandan so‘ng yuridik shaxslarning hisobotlarini 

yuborish bo‘limiga o‘tiladi. 

 

Elektron shakllardan kerakli bo‘lgan yer solig‘i hisobotlari shakli tanlanadi. 

 
Yer solig‘i hisoboti shakllari 2 turga bo‘lingan.  

1. Aylanmadan soliq to‘lovchilar bo‘lmagan ya’ni, umumbelgilangan soliqlarni 

to‘lovchi soliq to‘lovchilar uchun (oylik). 

2. Aylanmadan soliq to‘lovchilar uchun (choraklik). 

 



 

Soliq satrida o‘zingizga kerakli bo‘lgan hisobot shakli belgilanadi va yil, davr va hisobot 

turi tanlanadi. 

So‘ngra, hisobot shaklining ilovasiga ya’ni soliq to‘lovchining yer uchastkalari 

to‘g‘risida ma’lumotiga o‘tiladi. 

 
 

Ushbu MA’LUMOTNOMAning  

- 1-ustunida yer uchastkasi joylashgan manzili; 

- 3-ustunida kadastr raqami; 

- 4-ustunida yer maydoni 

- 5-6-ustunlarida joriy yilda yer uchastkasi huquqi paydo bo‘lgan sanasi; 

- 7-8-ustunlarida esa yer uchastkasi huquqi bekor bo‘lgan sanasi Kadastr agentligi 

ma’lumotlari asosida avtomatik shakllanadi. 

Ma’lumotnoma 0211,0307,0407,0507,0607,0707-satrlari kadastr organlarida ro‘yxatga 

olinmagan hamda soliq hisobotlarida aks ettirilmasdan qolgan obyektlar uchun soliq 

to‘lovchilar tomonidan mustaqil to‘ldiriladi. 

  

Ushbu satrlarlarda tuman va shaharlarning tegishli mahallasi soliq to‘lovchi tomonidan 

tanlanadi hamda 12-ustunda soliq stavkalari avtomatik shakllanadi. 

Ma’lumotnomaning 9-10-ustunlari Davlat soliq qo‘mitasining “E-imtiyoz” 

avtomatlashtirilgan axborot tizimiga kiritilgan obyektlar orqali avtomatik 

shakllantiriladi. 



 

  
“E-imtiyoz” avtomatlashtirilgan axborot tizimiga murojaatlar my.soliq.uz portalidagi 

shaxsiy kabinetdan “Soliq imtiyozlaridan foydalanish bo‘yicha murojaat” interaktiv 

xizmati orqali yuboriladi. 

 
 

“Soliq imtiyozlaridan foydalanish bo‘yicha murojaat” oynasi tanlanganda 

dastlab “Imtiyozlar” va “Murojaatlar” bo‘limi ochiladi.  

“Imtiyozlar” bo‘limiga amaldagi normativ-huquqiy hujjatlar bilan taqdim 

etilgan barcha soliq imtiyozlari to‘g‘risidagi ma’lumotlar kiritilgan;  

 

Ushbu bo‘limdan “Murojaatlar” tanlanadi.  



 

 

So‘ngra yer solig‘i bo‘yicha imtiyozga ega yer maydoni qatorlari to‘ldiriladi.  

Shundan so‘ng “Faylni tanlang” tugmasi orqali asoslovchi hujjatlar (jpg/pdf) 

biriktiriladi.   

Soliq to‘lovchi bir necha obyektlar bo‘yicha imtiyozga ega bo‘lsa, “qo‘shish” 

tugmasi orqali har bir obyekt va ularning ma’lumotlarini yuqorida ko‘rsatilgan tartibda 

alohida kiritadi; 

Barcha qatorlarga so‘ralgan ma’lumotlar to‘liq kiritilgach, “Yuborish” tugmasi 

bosiladi.  

Soliq to‘lovchilar tomonidan yuborilgan murojaatlar “E-imtiyoz” tizimining 

murojaatlar bo‘limiga kelib tushadi. 

Murojaatlarda ko‘rsatilgan ma’lumotlar maxsus ishchi guruhi tomonidan 

o‘rganib chiqilib, ularning tegishli xulosasi asosida qabul qilinadi. 

Soliq to‘lovchilar o‘z murojaatlar holatini “Yuborilgan murojaatlar” bo‘limida 

real vaqt rejimida kuzatib borishlari mumkin. 

- 0301-0307-satrlarida tugallanmagan qurilish obyektlariga tegishli yer uchastkalari 

mavjud bo‘lganda avtomatik shakllanadi; (ushbu yer uchastkalari uchun soliq stavkalari 2 

baravar qo‘llaniladi). 



 
- 0401-0407-satrlarida yer maydonlaridan hujjatlarsiz yoxud yer uchaskasiga 

bo‘lgan huquqni tasdiqlovchi hujjatlarda ko‘rsatilganidan kattaroq hajmda 

foydalanilgan yer uchastkalari mavjud yerlar uchun avtomatik shakllanadi; (ushbu yer 

uchastkalari uchun soliq stavkalari avtomatik 4 baravarga ko‘paytiriladi). 

 
 

- 0501-0507-satrlari konlar va karyerlar band etgan yerlar uchun, 

(ushbu yer uchastkalari uchun soliq stavkalari 0,1 koeffitsiyent qo‘llaniladi). 

- 0601-0607-satrlarida lalmi-yaylov zonada joylashgan konlar va karyerlar band 

etgan yerlar uchun; 

(ushbu yer uchastkalari uchun soliq stavkalari 0,05 koeffitsiyent qo‘llaniladi). 

- 0701-0707-satrlarida lalmi-yaylov zonada joylashgan yerlar uchun avtomatik 

shakllanadi;  

(ushbu yer uchastkalari uchun soliq stavkalari 0,3 koeffitsiyent qo‘llaniladi). 

 

- 0801-satrda yagona ishtirokchilari nogironlarning jamoat birlashmalari bo‘lgan va 

xodimlar umumiy sonining kamida 50 foizini nogironlar tashkil etadigan yuridik 

shaxslarga tegishli yer maydonlari avtomatik shakllanadi. (ushbu yer uchastkalariga soliq 

stavkalari 0,25 koeffitsiyent qo‘llaniladi.) 

- 0802-0808-satrlarga tegishli yer uchastkalari mavjud bo‘lgan soliq to‘lovchilar yer 

maydonlarini mustaqil to‘ldiradi. (ushbu yer uchastkalari uchun soliq stavkalariga 0,30 

koeffitsiyent qo‘llaniladi.) 

 



Hisob-kitobning ilovalasi to‘ldirilgandan so‘ng, yer uchastkasining umumiy maydoni 

010-satrda, soliq solinmaydigan yer maydoni 020-satrda, soliq bazasi  

030-satrda va byudjetga to‘lanishi lozim bo‘lgan jami soliq summasi 040-satrda avtomatik 

ravishda shakllanadi. 

Ushbu 040-satrda shakllangan yillik soliq summasini aylanmadan soliq to‘lovchi 

bo‘lmagan soliq to‘lovchilar uchun 1/12 qismi miqdorida 0401-0412-satrlari va aylanmadan 

soliq to‘lovchilar uchun ¼ qismi miqdorida 0401-0404-satrlari teng ulushlarda mos ravishda 

avtomatik shakllanadi.  

 
So‘ngra “Saqlash” yoki “Jo‘natish” tugmasi orqali hisobot saqlanadi yoki jo‘natiladi. 

Bundan tashqari, “Jurnal” bo‘limida hisobotlarni jo‘natilganligi, davlat soliq 

inspeksiyasi tomonidan rad etilganligi, qabul qilinganligi, xatolik mavjud holatlarini kerakli 

tugmani bosgan holda ko‘rishingiz mumkin. 

 

E’tiboringiz uchun raxmat! 


